
 Seventeenth  Loksabha

 >

 Title:  Regarding  recruitment  of  teachers  in  Rajkiya  Vidyalaya  in

 Amroha  Parliamentary  Constituency,  Uttar  Pradesh.

 कुंवर  दानिश  अली  (अमरोहा):  माननीय  सभापति  जी,  आपने  मुझे  एक  बहुत

 ही  महत्त्वपूर्ण  मुद्दे  पर  बोलने  का  अवसर  दिया,  इसके  लिए  बहुत-बहुत  धन्यवाद  |

 देश  के  अन्दर  एम एसडीपी  योजना  के  तहत  हजारों  राजकीय  कन्या  विद्यालय

 हैं,  जो  बन  गए  हैं,  अच्छी  कंडिशन  में  हैं,  लेकिन  उनमें  टीचर्स  को  नियुक्त  नहीं

 किया  गया  है  ।  जब  यह  सरकार  आई  थी,  तो  “सबका  साथ,  सबका  विकास  और

 सबका  विश्वासਂ  की  बात  करके  आई  थी  ।  लेकिन  एक  ऐसी  योजना,  जो

 माइनोरिटी  डॉमिनेटेड-कंसंट्रेटेड डिस्ट्रिक्ट  और  ब्लॉक्स  में  शुरू  की  गई,  वह

 अपना  दम  तोड़  रही  है  |

 देश  में  ऐसी  हजारों  जगहें  हैं  ।  मैं  अपने  लोक  सभा  क्षेत्र  की  बात  करता  हूं  ।

 अमरोहा  जिले  में  बास्कलां  में  राजकीय  विद्यालय  बन  गया  है,  हस्तांतरित  हो  गया

 है,  लेकिन  वहां  एक  भी  टीचर  नहीं  है  ।  वहां  केवल  बिल्डिंग  बनकर  खड़ी  है,

 लेकिन  एक  भी  टीचर  नियुक्त  नहीं  किया  गया  है  ।  हापुड़  जिले  में,  मेरे  लोक  सभा

 क्षेत्र  के  गढ़मुक्तेश्वर  ब्लॉक  के  अनूपपुर  डिबाई  गांव  में  मैं  खुद  जाकर  देखकर

 आया  हूं,  वहां  बहुत  खूबसूरत  बिल्डिंग  बनी  है,  लेकिन  कोई  टीचर  नहीं  है  |

 गढ़मुक्‍्तेश्वर  ब्लॉक  के  ही  शेरपुर  में  एक  भी  टीचर  नहीं  है  ।  ...(व्यवधान)

 माननीय  सभापति  जी,  मैंने  स्टॉपवॉच  लगा  रखी  है,  मेरा  दो  मिनट  अभी  पूरा

 नहीं हुआ  है  ।  ...(व्यवधान)  मैं  आपके  माध्यम  से  सरकार  से  कहना  चाहता  हूं,

 माननीय  एजुकेशन  मिनिस्टर  यहां  बैठे  हैं  ।  माननीय  मंत्री  जी  सदन  को  और  पूरे

 देश  को  आश्वस्त  करें  कि  ऐसी  जो  रुकी  हुई  योजनाएं  हैं,  जहां  बच्चों  को  पढ़ाने  का

 काम  किया  जाना  है,  जहां  कन्याओं  को  पढ़ाने  का  काम  किया  जाना  है,  वहां  इस

 काम  को  सुनिश्चित  किया  जाए,  क्योंकि  आपकी  सरकार  का  “बेटी  बचाओ,  बेटी



 पढ़ाओਂ  का  नारा  है  ।  आप  कम  से  कम  सदन  को  यह  आश्वस्त  करें  कि  जो  ऐसे

 स्कूल्स  हैं,  उनमें  टीचर्स  नियुक्त  होंगे  और  जो  रुके  हुए  निर्माणाधीन  कार्य  हैं,

 उनको  पूरा  किया  जाएगा  ।  धन्यवाद  |

